Súðavíkurhreppur

- Fundargerð -

51. fundur sveitarstjórnar kjörtímabilið 2010-2014
Árið 2014, laugardaginn 25. janúar kl.16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3. 

Mætt voru: Barði Ingibjartsson, oddviti, Gísli Hermannson, Halldóra Pétursdóttir, Guðrún Halldórsdóttir og Ómar Már Jónsson, sveitarstjóri sem jafnframt ritaði fundargerð. Yordan Slavov Yordanov og Ester Rut Unnsteinsdóttir (í síma) komu inn á fundinn þegar dagskrárliður nr. 5 var tekinn fyrir.
Oddviti setti fundinn og var gengið til dagskrár.
Dagskrá:
1. Fundargerð 9. fundar félagsmálanefndar

2. Fundargerð 20. fundar fræðslu og tómstundanefndar

3. Fundargerð 126. fundar barnaverndarnefndar á norðanverðum Vestfjörðum

4. (140 1006) Beiðni um breytingu á skráningardegi útgerðar í Súðavík vegna úthlutunar byggðakvóta 2013/2014

5. (130 7005) Endurskoðun á beiðni um sérreglur sveitarfélagsins vegna úthlutunar byggðakvóta á fiskiskip fiskveiðiárið 2013/2014 

6. (121 1011) Endurskoðun samþykkta um stjórn Súðavíkurhrepps

7. (140 1003) Ráðning slökkviliðsstjóra Súðavíkurhrepps 

8. (120 1005) Úrskurður Skipulagsstofnunar vegna fyrirhugaðs 7.000 tonna framleiðslu á eldisfiski í sjókvíum í Ísafjarðardjúpi  

9. (140 1002) Niðurstöður úttektar á slökkviliði Súðavíkurhrepps 

10. (140 1005) Viðauki við fjárhagsáætlun Súðavíkurhrepps fyrir árið 2013

11. (130 1011) Samgöngumál, Súðavíkurhlíð og Ísafjarðardjúp

12. (131 2003) Deiliskipulag fyrir Langeyri

13. (140 1004) Beiðni um styrk vegna nýsköpunarkeppni 

Lagt fram: 

14. (1202010) Úrskurður úrskurðarnefndar Umhverfis og auðlindamála vegna kæru á ákvörðun sveitarstjórnar Súðavíkurhrepps um álagningu sorphirðu og rotþróagjalds fyrir árin 2012 og 2013

15. Skil á viðaukum við fjárhagsáætlun sveitarfélaga til innanríkisráðuneytisins 

16. Fundargerð 134. fundar skólanefndar Menntaskólans á Ísafirði 

17. Umsögn Fjórðungssambands Vestfirðinga um þingsályktunartillögu um háhraðanettengingar í dreifbýli, 203. Mál 143. Löggjafarþing

18. Fundargerð 95. fundar Heilbrigðiseftirlits Vestfjarða 

19. Skipulagsfulltrúar sem skráðir eru hjá Skipulagsstofnun í desember 2013

1. Fundargerð 9. fundar félagsmálanefndar
Fundargerð er í 2. liðum.
Fundargerð lögð fram til kynningar.
2. Fundargerð 20. fundar fræðslu og tómstundanefndar
Fundargerð er í 6. liðum. 
Fundargerð lögð fram til kynningar.
3. Fundargerð 126. fundar barnaverndarnefndar á norðanverðum Vestfjörðum
Fundargerð er í 2. liðum.

Fundargerð lögð fram til kynningar.
4. (140 1006) Beiðni um breytingu á skráningardegi útgerðar í Súðavík vegna úthlutunar byggðakvóta 2013/2014
Hér lýsti Gísli yfir vanhæfi og vék af fundi. 

Lagt fram bréf frá Skipadrangi ehf. með beiðni um að Súðavíkurhreppur óski eftir í sérreglum sínum vegna úthlutunar byggðakvóta á skip í Súðavík vegna fiskveiðiársins 2013/2014 um breytingu á C- lið 1 gr. reglugerðar nr. 665/2013.  Þannig að í stað 1. júlí 2013 verði miðað við 15. júlí 2013. 
Sveitarstjórn samþykkir erindið.
Hér mætti Gísli á fundinn aftur. 
5. (130 7005) Endurskoðun á beiðni um sérreglur sveitarfélagsins vegna úthlutunar byggðakvóta á fiskiskip fiskveiðiárið 2013/2014
Hér mættu Yordan Slavov Yordanov og Ester Rut Unnsteinsdóttir (í síma) á fundinn. 
Lagðar fram niðurstöður nefndar um fiskvinnslu í Súðavík unnið af Atvinnuþróunarfélagi Vestfjarða.

Sveitarstjórn hafði óskað eftir og verið samþykktur frestur til 15. febrúar nk. til að skila inn beiðni um  að sérreglur vegna úthlutunar byggðakvóta á fiskiskip fiskveiðiárið 2013/2014.

Hér gerði Ómar grein fyrir vanhæfi sínu og vék af fundi.

Með vísan til 4. gr. reglugerðar nr. 665/2013 um úthlutun byggðakvóta til fiskiskipa á fiskveiðiárinu 2013/2014 óskar Súðavíkurhreppur eftir samþykki Atvinnuvega- og nýsköpunarráðuneytisins á eftirfarandi tillögur að breytingum á ofangreindri reglugerð vegna sérstakra skilyrða.

Ákvæði reglugerðar nr. 665 frá 10. júlí 2013 gildi um úthlutun byggðakvóta fyrir Súðavík með eftirfarandi viðauka/breytingum:

a)
b- liður 1 gr. breytist þannig:

Eru skráð í viðkomandi byggðarlagi 1. desember 2013. 

b.)  c- lið 1 gr. breytist þannig:

Eru í eigu eða leigu einstaklinga eða lögaðila með heimilisfang í viðkomandi byggðarlagi 15. júlí 2013. 

c)   a-liður 1. gr. breytist þannig: 

Hafa leyfi til veiða í atvinnuskyni, sbr. 4. gr. laga nr. 116/2006 eða frístundaveiðileyfi skv. 2. tl. 4. mgr. 6. gr. sömu laga, við lok umsóknarfrests.

d)  Ákvæði 1. málsl. 1. mgr. 4. gr. breytist og verður:

Skipting þess aflamarks, sem nú kemur í hlut byggðarlags, auk þess aflamarks byggðarlagsins sem kann að vera eftir af úthlutun fyrra fiskveiðiárs, skal að öðru leyti fara fram til einstakra fiskiskipa sem uppfylla skilyrði 1. gr., sbr. og reglur um sérstök skilyrði fyrir úthlutun byggðakvóta í einstökum sveitarfélögum sem ráðuneytið staðfestir samkvæmt 2.-3. gr., eftir því sem við á, á þann veg að 30% byggðakvóta Súðavíkur skal skipt jafnt milli þeirra fiskiskipa sem uppfylla skilyrði 1. gr. reglugerðarinnar og eru með frístundaveiðileyfi en 70% byggðakvótans í Súðavík skal skipt jafnt á önnur skip sem hafa leyfi til veiða í atvinnuskyni og uppfylla skilyrði 1. gr. reglugerðarinnar.
e)
6. gr. breytist og verður: 

Aflinn skal nema í þorskígildum talið jafnmiklu magni þess aflamarks sem þau fá úthlutað samkvæmt reglugerð þessari. 

Ofangreindar sérreglur samþykktar með fjórum atkvæðum gegn atkvæðum Gísla og Yordans.

Gísli óskaði svohljóðandi bókunar: 

Ég tel að ofangreindar breytingar í heild sinni séu ólöglegar og hefði talið mun betra að láta reglugerð ráðuneytisins gilda óbreytta. 

Yordan óskaði svohljóðandi bókunar: 

Ég er samþykkur ofangreindum breytingum að undanskyldri skiptingu á milli útgerðarflokka þar sem ég vildi sjá að hámarki 15% byggðakvótans verða úthlutað til báta með frístundaveiðileyfi. 
Hér véku Ester og Yordan af fundinum.

Hér mætti Ómar á fundinn aftur. 
6. (121 1011) Endurskoðun samþykkta um stjórn Súðavíkurhrepps
Lögð fram samþykkt um stjórn Súðavíkurhrepps sem samþykkt var af félagsmálaráðuneytinu 4, júní 2004.
Lögð fram auglýsing um fyrirmynd af samþykkt um stjórn sveitarfélaga unnið af innanríkisráðuneytinu nr. 976/2012. 
Umræða varð um áherslur vegna endurskoðunar samþykkta.
Vísað til næsta fundar sveitarstjórnar til frekari vinnslu.
7. (140 1003) Ráðning slökkviliðsstjóra Súðavíkurhrepps 
Lagt fram bréf frá Barða Ingibjartssyni slökkviliðsstjóra dagsett 30. nóvember þar sem hann segir starfi sínu lausu sem slökkviliðsstjóri.  
Sveitarstjóri og Barði upplýstu um þá vinnu sem í gangi er sem fellst í skoðun á að sameina slökkvilið Súðavíkurhrepps við slökkvilið Ísafjarðarbæjar og Bolungarvíkurkaupstaðar. 
Er Barða færðar þakkir fyrir störf sín í slökkviliði Súðavíkurhrepps í þágu sveitarfélagsins. 

Lagður fram tölvupóstur frá Mannvirkjastofnun dagsettur 23. janúar sl. vegna breytinga í slökkviliði Súðavíkurhrepps. 
Lögð fram drög að ráðningarsamningi við Jón Hinriksson sem slökkviliðsstjóra Súðavíkurhrepps. 
Sveitarstjórn samþykkir drög að ráðningarsamningi við Jón Hinriksson og er hann boðinn velkominn til starfa. 
8. (120 1005) Úrskurður Skipulagsstofnunar vegna fyrirhugaðs 7.000 tonna framleiðslu á eldisfiski í sjókvíum í Ísafjarðardjúpi

Lagt fram til kynningar.
9. (140 1002) Niðurstöður úttektar á slökkviliði Súðavíkurhrepps

Lagt fram bréf dagsett 5. desember sl frá Mannvirkjastofnun og niðurstöður úttektar á slökkviliði Súðavíkurhrepps gerð var þann 5. september sl.  
Sveitarstjóra falið að fara yfir niðurstöður úttektarinnar með slökkviliðsstjóra.
10. (140 1005) Viðauki við fjárhagsáætlun Súðavíkurhrepps fyrir árið 2013
Lagt fram yfirlit yfir frávik frá rekstri vegna ársins 2013.

Samkvæmt yfirlitinu er aukning á rekstrarkostnaði að upphæð 6,2 millj.kr.  Helstu frávik eru vegna hækkunar á húsaleigubótum, fjárhagsaðstoðar, tónlistardeildar og leikskóladeildar. 

Samkvæmt yfirlitinu er aukning á kostnaði vegna framkvæmda sem verða eignfærðar samtals kr. 4,4 millj.kr. Helstu frávik eru vegna göngustígagerðar og malbiksframkvæmda. 
Samkvæmt viðaukanum eru breytingar á kostnaði umfram tekjur alls um 10,6 m.kr. sem kemur til lækkunar á handbæru fé í árslok.
Samþykkt samhljóða.
11. (130 1011) Samgöngumál, Súðavíkurhlíð og Ísafjarðardjúp
Sveitarstjórn skorar á ríkisstjórn Íslands að tryggja nú þegar fjármagn til framkvæmda til að tryggja umferðaröryggi á Súðavíkurhlíð og þeim kafla Djúpvegar, sem eftir er að endurbyggja þ.e. frá stað innan við Leiti í Hestfirði að Kambsnesi og um Hattardalsá. 

Súðavíkurhlíð

Samkvæmt fjögurra ára samgönguáætlun fyrir árin 2013–2016 er gert ráð fyrir fjármagni í að koma upp snjóflóðavörnum á Súðavíkurhlíð á árinu 2016.  Skorað er á ríkisstjórn Íslands að tryggja fjármagn til öryggisvarna á Súðavíkurhlíðinni á árinu 2014. 

Djúpvegur, það sem þarf að endurbyggja:
Leiti í Hestfirði, bæði blindhæð og blind beygja, núverandi slitlag rúmar ekki tvær bílbreiddir. 
Brekka af Ásum (Eiði) niður í Seyðisfjarðarbotn, ein brattasta brekkan á vetrar leiðinni milli Ísafjarðar og Reykjavíkur, vöruflutningabílar oft í vandræðum í henni í vetraraðstæðum. 
Beygjan á Kambsnesi, merkja sem „slysastaður“. 
Einbreið brú yfir Hattardalsá.  Þarf að gera tvíbreiða. 
Samþykkt samhljóða.

12. (131 2003) Deiliskipulag fyrir Langeyri
Lögð fram tillaga að breytingu á deiliskipulagi á Langeyri, uppdráttur og greinargerð unnið af Teiknistofu arkitekta. 

Sveitarstjórn samþykkir tillöguna og felur og felur skipulagsfulltrúa að auglýsa hana.
13. (140 1004) Beiðni um styrk vegna nýsköpunarkeppni
Sveitarstjórn vísar erindinu til fræðslu- og tómstundanefndar. 
Lagt fram: 

14. (1202010) Úrskurður úrskurðarnefndar Umhverfis og auðlindamála vegna kæru á ákvörðun sveitarstjórnar Súðavíkurhrepps um álagningu sorphirðu og rotþróagjalds fyrir árin 2012 og 2013
Úrskurður nefndarinnar er að hafna kröfu um ógildingu ákvörðunar sveitarstjórnar Súðavíkurhrepps um að leggja sorphirðu- og rotþróagjöld á fasteignina Reykjanes, lóð 1. Súðavíkurhreppi.
Lagt fram til kynningar. 

15. Skil á viðaukum við fjárhagsáætlun sveitarfélaga til innanríkisráðuneytisins 
Lagt fram til kynningar.
16. Fundargerð 134. fundar skólanefndar Menntaskólans á Ísafirði 
Fundargerð lögð fram til kynningar.
17. Umsögn Fjórðungssambands Vestfirðinga um þingsályktunartillögu um háhraðanettengingar í dreifbýli, 203. Mál 143. Löggjafarþing
Lagt fram til kynningar.
18. Fundargerð 95. fundar Heilbrigðiseftirlits Vestfjarða

Fundargerð lögð fram til kynningar.
19. Skipulagsfulltrúar sem skráðir eru hjá Skipulagsstofnun í desember 2013
Lagt fram til kynningar
Fleira ekki gert, fundargerð upplesin og samþykkt.  Fundi slitið kl. 19:50.
_____________________________

oddviti

_____________________________

_____________________________

_____________________________

_____________________________

Sign: 


Barði Ingibjartsson 

Guðrún Halldórsdóttir
 
Ester Rut Unnsteinsdóttir


Gísli Hermannson


Ómar Már Jónsson

